LIGJI NR. 04/L-196 PER FSHATIN ZYM | HASIT

Kuvendi i Republikés sé Kosovés,
Né bazé té nenit 65 (1) té Kushtetutés sé Republikés sé Kosovés,

Miraton

LIGJ PER FSHATIN ZYM | HASIT

Neni 1
Qéllimi

Qéllimi i kétij ligji éshté mbrojtia dhe ruajtja e trashégimisé kulturore e fshatit Zym i Hasit dhe
promovimi i tij si fshat me vlera kulturore té& réndésisé lokale, shtetérore e ndérkombétare si dhe
zhvillimi i qéndrueshém dhe harmonizimi i tij.

Neni 2
Fushéveprimi

Me kété ligj pércaktohet e drejta e fshatit Zym i Hasit né ushtrimin e autoritetit té tij t& kufizuar, me
géllim té mbrojtjes dhe promovimit té trashégimisé kulturore dhe té planifikimit rural né pérputhje me
legjislacionin né fuqi.

Neni 3
Pérkufizimet

1. Shprehjet e pérdorura né kété ligj kané kété kuptim:

1.1. Trashégimia kulturore - trashégimia arkitekturale, arkeologjike, peizazhet kulturore dhe
natyrore, trashégimia e luajtshme dhe shpirtérore si¢ éshté pércaktuar né Ligjet ne fuqi.

1.2. Planifikimi Rural - planifikimi pér shfrytézimin, mbrojtjen, rregullimin dhe menaxhimin e
hapésirés ose territorit t& pérkufizuar si “Fshat- Zoné Rurale” me Ligjin pér Planifikimin
Hapésinor.

1.3. Promovimi- aktivitetet reklamuese pér té promovuar vlerat e trashégimisé kulturore me
géllim té rritjes sé numrit té vizitoréve dhe njohurive pér té.

1.4. Mbrojtja - nomenklaturé e masave té mbrojtjes té natyrés juridike me géllim té ruajtjes
sé vlerave té trashégimisé kulturore, si¢ éshté parashikuar me Ligjin pér Trashégiminé
Kulturore.

1.5. Konservimi - krijimi i kushteve té pérshtatshme dhe marrjen e masave paraprake pér
ruajtien e trashégimisé kulturore, duke pérfshiré edhe mirémbajtjen, si¢ parashihet me Ligjin
pér Trashégiminé Kulturore.

1.6. Plani i Konservimit - dokument i planifikimit hapésinor pér konservimin, pérdorimin dhe
zhvillimin né té ardhmen té njé hapésire me vlera té trashégimisé kulturore.



1.7. Instituti pér Mbrojtien e Monumenteve té Prizrenit - Institucion kompetent pér
Mbrojtien e Monumenteve né Prizren.
1.8. Fshati- Fshati Zym i Hasit t&¢ Komunés sé Prizrenit.

1.9. ZVM- Zona e vecanté té mbrojtur té fshatit Zym i Hasit si¢ pérkufizohet me Ligjin pér
Zonat e Vecanta té Mbrojtura, Ligjin pér Trashégiminé Kulturore dhe Ligjin pér Planifikim
Hapésinor.

1.10. Késhilli- Késhilli pér fshatin Zym i Hasit, i themeluar nga Kuvendi i Komunés sé
Prizrenit né pajtim me kété ligj.

1.11. Komuna - Komuna e Prizrenit ashtu si¢ éshté pércaktuar me Ligjin pér Vetégeverisjen
Lokale.

1.12. Kuvendi i Komunés - organi mé i larté i Komunés sé Prizrenit qé pérbéhet prej
anétaréve té tij té zgjedhur si¢ éshté pérkufizuar né Ligjin pér Vetégeverisjen Lokale.

1.13. PZHK - Plani Zhvillimor i Komunés sé Prizrenit.
Neni 4
Késhilli

1. Késhilli pérfagéson interesat e Fshatit né fushén e mbrojties dhe promovimit té& trashégimisé
kulturore si dhe né fushén e planifikimit hapésinor dhe rural.

2. Késhillin e themelon Kuvendi i Komunés né pajtim me Ligjit pér Vetéqeverisjen Lokale.
3. Késhilli pérbéhet prej pesé (5) anétaréve:
3.1. tre (3) anétaré zgjedhén drejtpérdrejté nga banorét e fshatit té Zym i Hasit ;
3.2. dy (2) anétaré zgjedhén nga Kuvendii Komunés;
4. Zgjedhja e Késhillit organizohet nga Kuvendi i Komunés pérmes ftesés publike né pajtim me
legjislacionin né fuqi.
5. Anétarét e Késhillit zgjedhén me mandatin e njéjté té anétaréve té Kuvendit t¢ Komunés me té

drejté rizgjedhjeje.

6. Kuorumi pér té gjitha takimet e Késhillit pérbéhet prej shumicés sé thjeshté té Anétaréve té
Késhillit.

7. Késhilli mund t& marr vendim nése pér té voton shumica e anétaréve gé jané té pranishém.
8. Késhilli e zgjedh Kryetarin e Késhillit nga anétarét e tij, té cilét duhen té jené banoré té fshatit,
zgjedhja e té cilit béhet me vota té fshehta té Késhillit.

9. Késhilli dhe Kryetari i Késhillit ushtrojné veprimtarité e tyre né bazé t& vendimeve té nxjerra nga
Kuvendi i Komunés dhe né bazé té autorizimeve gé ua jep ky ligj.

10. Buxheti pér themelimin dhe funksionimin e Késhillit ndahet né pajtim me Ligjin mbi Financat e
Pushtetit Lokal, i cili i ofrohet Komunés si grant pér kompetencat e shtuara.

11. Komuna aplikon lehtésira fiskale pér personat fizik dhe juridik brenda zonés rurale té fshatit Zym i
Hasit sipas Ligjit pér Trashé&giminé Kulturore.

Neni 5



Marrédhénia ndérmjet Késhillit dhe Autoriteteve Komunale dhe Qéndrore

1. Komuna ose autoritetet Qendrore i shqyrtojné, zbatojné ose integrojné kontributet, vierésimet dhe
propozimet / rekomandimet e Ké&shillit si¢ pércaktohet me kété Ligj dhe ligjet né fuqi.

2. Komuna, né konsultim me institucionet pérkatése té trashégimisé kulturore dhe né bashké&punim
me Késhillin hartojné dhe miratojné dokumentet e planifikimit pér Fshatin né pérputhje me Ligjin pér
Planifikimin Hapésinor dhe Ligjin pér Trashégiminé Kulturore.

3. Me géllim té zbatimit t& paragrafit 2. té kétij neni, Komuna zhvillon njé gasje té integruar ndaj ZVM-
sé dhe rrethinés sé saj, duke respektuar strukturén dhe karakterin e saj.

4. Késhilli, sipas nevojés, mund té kérkojé mbéshtetje nga Kuvendi i Komunés dhe Autoritetet
Qendrore té cilat sigurojné mbéshtetje pér zbatimin e té drejtave dhe autorizimeve sipas kétij ligji.

Neni 6
Autoriteti i kufizuar lidhur me aktivitetet pér mbrojtjen dhe promovimin e trashégimisé
kulturore

1. Késhilli ka té drejté gé né konsultim dhe bashké&punim me organet kompetente té Komunés
té ushtrojé autoritet té kufizuar né aktivitetet qé kané té béjné me mbrojtien dhe promovimin e
trashégimisé kulturore:

1.1. organizimit, kontribuimit dhe monitorimit té aktiviteteve gjaté hartimit t& planit pér
konservim té Fshatit, né bashké&punim me Instituti pér mbrojtien e monumenteve té Prizrenit
dhe né pajtim me Ligjin pér Trashégiminé Kulturore;

1.2. monitorimit dhe vlerésimit té gjendjes sé trashégimisé kulturore né Fshat;
Neni 7
Autoriteti i kufizuar pér aktivitetet né fushén e planifikimit hapésinor dhe rural
Késhilli ka té drejté, gé né konsultim dhe né bashképunim me organin kompetent t& Komunés, té

ushtrojé autoritet té kufizuar né aktivitetet e fushés sé planifikimit hapésinor dhe rural pérmes
pjesémarrjes né hartimin e dokumenteve té planifikimit hapésinor dhe rural té Fshatit.

Neni 8
Konservimi i strukturés dhe karakteristikave té vecanta té Fshatit

1. Me géllim té ruajtjes sé strukturés dhe karakteristikave té vecanta té Fshatit, né ZVM ndalohen kéto
aktivitete:

1.1. aktivitetet gé do té rezultojné né ndryshimin e pérhershém té profilit fizik té& peizazhit
natyror dhe kulturor;

1.2. ndértimet apo zhvillimet gé ¢ojné né shpyllézimin ose ndotjen e mjedisit;

1.3. urbanizimi i tokés bujgésore ;

1.4. bashkimi i dy apo mé& shumé parcelave kadastrale né njé njési t& vetme, pérve¢ kur
parcela éshté duke u kthyer né gjendjen e saj origjinale gjaté restaurimit, rindértimit ose
revitalizimit té ndértesave tradicionale dhe monumentit qé éshté nén mbrojtje;

1.5. vendosja e kiosgeve, tezgave, tavolinave dhe elementeve tjera montazhe, parkingjeve

ose té ngjashme gé do té pengonte vizurat dhe qasje té lirshme né monument si dhe
vendosja e kontejneréve dhe shportave tjera pér mbeturina para dhe né aférsi t&¢ monumentit;



1.6. muzika me zé& mé té larté se shtatédhjeté (70) db, pérvec gjaté ngjarjeve/organizimeve té
natyrés publike, pér té cilat merret paraprakisht leja prej Komunés;

1.7. vendosja e reklamave té pérhershme, shenjave private, dekorimeve apo elementeve
penguese me sipérfage mé té madhe se njé metér katror (1m2) dhe pa pélgimin e Institutit pér
Mbrojtien e Monumenteve té Prizrenit.

1.8. aktivitetet ndértimore apo transformuese gé do té rezultonin né objekte me lartési mé té
madhe se pérdhese + dy (2) etazhe (P+2); apo lartésia e té ciléve, e matur prej nivelit té
terrenit natyror deri né nivel té vijés sé strehés, tejkalon nénté metra e gjysmé (9.5m); apo
lartésia e térésishme e té ciléve, e matur prej nivelit té terrenit natyror duke pérfshiré catiné
dhe cfarédo vazhdim tjetér fizik né objekt, tejkalon dymbédhjeté metra e gjysmé (12.5m);

1.9. aktivitetet ndértimore apo transformuese gé do té rezultonin me objekte ku sipérfagja e
pérdheses tejkalon njégindepesédhjeté metra katror (150m2), me pérjashtim té rasteve té
vecanta té rindértimit apo rifunksionalizimit té objekteve publike, duke e respektuar
karakteristikat e Fshatit, t& cilat duhet té kalojné po té njéjtat procedura t& marrjes sé lejes
urbanistike nga Komuna dhe pélgimit nga Instituti pér Mbrojtien e Monumenteve té Prizrenit,

1.10. pompat e reja té derivateve té naftés si dhe ndértimet industriale, fabrikat ose zhvillimet
e ngjashme pérfshiré eksploatimin e burimeve minerale dhe furrénaltat;

1.11. funksionimi i kazinove, bastoreve dhe veprimtarive tjera té lojérave té fatit
Neni 9
Dispozitat kalimtare
Anétarét e Késhillit zgjedhén brenda tre (3) muajsh nga hyrja né fuqgi e kétij ligji dhe vazhdojné
mandatin deri né zgjedhjet e ardhshme gé zhvillohen né té njéjtén kohé me zgjedhjet lokale.
Neni 10
Hyrja né fuqi

Ky ligji hyn né fuqgi pesémbédhjeté (15) dité pas publikimit né Gazetén Zyrtare té Republikés sé
Kosovés.

